
ПОЛИТИКИ И ЛЕГИСЛАТИВНА 
РАМКА НА МАКЕДОНСКОТО 

БУЏЕТСКО СМЕТКОВОДСТВО

Марија Магдинчева - Шопова1, Анета 
Стојановска - Стефанова2

РЕЗИМЕ
Буџетите и буџетските корисници сметководствената евиденција 

ја спроведуваат во согласност со класификацијата на приходите и 
класификацијата на расходите и примена на соодветна законска 
регулатива. Извршувањето на сметководството на буџетот и 
буџетските корисници подразбира водење на сметководството, 
деловните книги, сметководствената документација, обработување 
на податоците кај сите субјекти кои обезбедуваат средства од буџетот 
на Р.С. Македонија. Предметот на истражување во рамки на овој труд 
е фокусиран кон анализа на специфичностите на сметководството 
кај деловните субјекти - буџети и буџетски корисницин во Р.С. Македонија 
со осврт на сметководството кај овие организации во пракса. Во рамки 
на трудот, ќе биде спроведено истражување и со примена на методите 
на анализа, компарација и дескриптивниот метод ќе биде даден приказ 
на важечката законскта регулатива и извештаите кои ги изработуваат 
овие субјекти. Во заклучокот од трудот ќе бидат објаснети добиените 
сознанија од спроведеното истражување. 

КЉУЧНИ ЗБОРОВИ: буџет, буџетски корисници,организации, 
законска регулатива, сметководство. 

ABSTRACT
Budgets and budget beneficiaries execute accounting evidention in accor-

dance with the classification of the income and the outcome and the applica-
tion of the official legal regulations. The accomplishment of accounting of the 
budget and budget beneficiaries implies keeping the accounting, business 

1 проф. др Марија Магдинчева - Шопова, Универзитет „Гоце Делчев“, Факултет за туризам и бизнис 
логистика, Штип, e-mail: marija.magdinceva@ugd.edu.mk 
2 доц. др Анета Стојановска - Стефанова, Универзитет „Гоце Делчев“, Факултет за туризам и бизнис 
логистика, Штип, e-mail: aneta.stojanovska@ugd.edu.mk 

Pregledni rad UDK 657.3:336.1/.5(497.17)
DOI 10.7251/ZRRRTP2301209M

books, accounting documentation, data processing for all entities which pro-
vide finance from the budget of the Republic of N. Macedonia. The subject of 
research within the framework of this paper is focused on the analysis of the 
specifics of accounting for business entities - budgets and budget beneficiaries 
in the Republic of N. Macedonia with reference to the accounting of these 
organizations in practice. Within the framework of the work, research will be 
conducted and by applying the methods of analysis, comparison and the de-
scriptive method, an overview of the current legal regulation and the reports 
produced by these subjects will be given. In the conclusion of the paper, the 
knowledge gained from the conducted research and the conducted analysis 
will be explained in the paper. 

KEY WORDS: budget, budget beneficiaries, budget organization, organi-
zations, legislation accounting.

ВОВЕД
Водењето на сметководството, деловната евиденција, деловните 

книги, сметководствената документација и обработката на податоците, 
признавањето на приходите и расходите, проценката на билансните 
позиции, ревалоризацијата, изготвувањето и доставувањето на 
финансиските извештаи како и други прашања во врска со извршувањето 
на сметководството кај буџетските организации - Буџет и корисници 
на средства од буџет е уредено со Законот за сметководството на 
буџетите и буџетските корисници. Со Законот за сметководството на 
буџетите и буџетските корисници се регулира спроведувањето на 
сметководството на Буџетот на Република С. Македонија, буџетите на 
единиците на локалната самоуправа, буџетите и фондовите, буџетските 
корисници и единките корисници на средства од буџетите, како и 
сметководството на другите правни лица кои за извршување на основната 
дејност користат средства од буџетите. Активностите кои ги извршуваат 
овие организации како и резултатите кои ги постигнуваат треба да бидат 
вреднувани, пресметани и измерени (Магдинчева – Шопова, Стојановска 
– Стефанова, 2022). Буџетското сметководство претставува процес 
преку кој се обезбедуваат потребните информации за реализираните 
деловни активности на Буџетот и корисниците на средства од буџетот. 
Финансиските извештаи на претпријатијата ги резимираат економските 
последици од деловните активности кои се многубројни и не е можно 
индивидуално да се прикажат на екстерните корисници (Митровиќ, 
Милашиновиќ, 2020). Обезбедувањето на квалитетни информации за 
потребите на буџетските организации и сите субјекти кои за извршување 
на основната дејност користат средства од Буџетот се базира на буџетското 
сметководството и финансиските извештаи кои претставуваат финален 

резултат од процесот на буџетско сметководство. Финансиските извештаи 
на државните организации обезбедуваат информации за: оценка на 
финансиската положба и состојба на државата, проценка на успешноста 
на државата и нејзината натамошна можност за давање услуги со ист 
или подобар квалитет, предвидување на времето и големината на 
паричните текови и идните парични приливи и одливи, како и потребата 
за задолжување и оценка на состојбата на државата да ги задоволи 
своите краткорочни и долгорочни потреби и обврски (Leon, Hay, Wilson, 
1992). Финансиските извештаи задолжително ги изготвуваат буџетските 
организации. Финансиските извештаи за државните и локалните власти, 
примарно се користат за да се споредат постојните финансиски резултати 
со легално одобрениот буџет, да ја проценат финансиската способност 
и резултатите од работењето, помагаат во утврдувањето на усогласеноста 
со финансиски поврзаните закони, правила и регулирања и при 
проценувањето на ефикасноста и ефективноста (Wilson, Kattelus, Leon, 
2001).

Буџетските организации или субјекти претставуваат посебна форма 
на деловни субјекти. Овие субјекти имаат обврска да го спроведуваат 
процесот на сметководство, да составуваат и поднесуваат сметководствени 
искази во согласност со законската регулатива за сметководство на 
Буџет и корисници на средства од буџет. 

Буџетот на Република С. Македонија претставува писмен документ, 
акт со кој се планираат годишните приходи и другите приливи и одобрени 
средства и се состои од централен буџет и буџетите на фондовите. Овој 
акт се усвојува во пропишана постапка. Имено, предлог буџетот го 
изготвува Министерството за финансии во консултација со останатите 
ресорни министерства и други буџетски корисници. Министерството 
за финансии ја изготвува Фискалната стратегија, ги предлага максималните 
износи на одобрени средства по буџетски корисници и фондови, го 
изготвува и го составува буџетскиот циркулар до буџетските корисници 
и до фондовите, врши проверка и анализа на усогласеноста на предлогот 
на буџетските барања со насоките и упатствата содржани во Циркуларот 
и го изготвува и доставува Предлогот на Буџетот до Владата (Николов, 
Костовска – Фрчковска, 2018). 

Ресорните министерства и остнатите буџетски корисници во процесот 
на изготвување на Предлогот на Буџетот се одговорни за планирање, 
контролирање и управување со сопствените буџетски, како и за законско 
и наменско користење на буџетските средства.

Раководителите на матичните буџетски корисници на Буџетот на 
државата ги доставуваат предлог финансиските планови на сите буџетски 
корисници во рамките на нивната надлежност, заедно со нацрт-

стратешкиот план до Министерството за финансии најдоцна до 15 
август во тековната година. Раководителите на матичните буџетски 
корисници нацрт стратешкиот план, како составен дел од предлог 
финансиските планови, го доставуваат до Генералниот секретаријат на 
Владата на Република Северна Македонија најдоцна до 15 август во 
тековната година. Доколку матичниот буџетски корисник кон предлог 
финансискиот план нема приложено нацрт стратешкиот план буџетското 
барање ќе се смета дека не е комплетно и истото со укажување од 
Министерството за финансии ќе се врати на доработка со конкретно 
утврден рок. Собранието на Република Северна Македонија во постапката 
на подготвување и донесување на предлог финансиските планови и 
стратешкиот план постапува согласно со Законот за Собранието на 
Република Македонија.

Владата го доставува предлог- буџетот на државата, заедно со предлог 
закон за извршување на буџетот и пропратните документи од членот 
35 став (2) од законот за буџет, до Собранието на Република Северна 
Македонија најдоцна до 15 октомври во тековната година. По доставувањето 
на предлог - буџетот до Собранието на Република Северна Македонија, 
Владата на Република Северна Македонија доставува копија од сите 
документи до Фискалниот совет. Седница на Собранието на Република 
Северна Македонија се одржува по истекот на најмалку 20 дена од денот 
на доставувањето. Министерот за финансии го презентира предлог 
-буџетот на државата во Собранието на Република Северна Македонија. 
На барање на министерот за финансии или на најмалку пет пратеници, 
раководителот на матичен буџетски корисник на Владата на Република 
Северна Македонија може да го презентира предлог - буџетот на 
матичниот буџетски корисник во Собранието на Република Северна 
Македонија заедно со министерот за финансии. Собранието на Република 
Северна Македонија го донесува Буџетот на државата за наредната 
година најдоцна до 25 декември во тековната година. По донесувањето 
на Буџетот на државата од страна на Собранието на Република Северна 
Македонија, Министерството за финансии на својата веб-страница го 
објавува со сите придружни документи (Закон за буџет, 2022). 

Градоначалникот на општината го доставува предлог-буџетот до 
Советот за донесување најдоцна до 15 ноември во тековната година. 
Советот на општината го донесува буџетот за наредната година најдоцна 
до 25 декември во тековната година и се објавува на веб-страницата на 
општината. Според член 122 од Законот за буџет (Службен весник на 
Република Северна Македонија бр.203/2022), законот ќе почне да се 
применува од 01.01.2025 година. Во моментот, се применуваат одредбите 

од Законот за буџети (Службен весник на РМ број 64/05,04/08,103/08,1
5/09,95/10,180/11,171/12 ,192/15 и 167/16).

Во новиот закон за Буџети донесен на 19.09.2022 година се предвидува 
дека:

Буџетски корисници се сите правни лица кои се основани од државата 
или општините, социјалните фондови, општините, освен Народната 
банка на Република Северна Македонија, јавните претпријатија и 
трговските друштва, непрофитни институции, основани од државата 
или од општините. 

Матичен буџетски корисник е буџетски корисник кој е хиерархиски 
претпоставен за сите буџетски корисници и други јавни субјекти кои 
се во негова надлежност, освен Собранието на Република Северна 
Македонија кое е матичен буџетски корисник кој хиерархиски не е 
претпоставен за други буџетски корисници и други јавни субјекти.

Јавни субјекти согласно законот за буџети се буџетските корисници, 
јавните претпријатија и трговски друштва со доминантна или целосна 
сопственост на државата или на општините, непрофитни институции, 
контролирани и финансирани од државата или од општините и Народната 
банка на Република Северна Македонија.

Субјекти на општа власт во смисла на одредбите на законот за буџети 
се институциите кои се класифицирани во Сектор Држава (С.13), 
согласно со Националната класификација на институционални сектори 
на Државниот завод за статистика.

Буџетот на државата или на општината се состои од општ дел на 
буџетот, посебен дел на буџетот и проектен и повеќегодишен дел на 
буџетот. Сите приходи и други приливи и сите расходи и други одливи 
се или дел од Прегледот на приходи и расходи, Прегледот на финансиски 
средства и обврски или од Прегледот за задолжување и отплата на долг.

Законот за буџет објавен во Службен весник на РСМ, бр. 203 од 
19.9.2022 година, ќе започне да се применува од 1 јануари 2025 година, 
освен одредбите од членот 121 од законот.

МЕТОДОЛОГИЈА НА ИСТРАЖУВАЊЕТО
За потребите во спроведување на истражувањето и согледување на 

специфичните карактеристики на спроведување на сметководството 
кај буџетските организации во Република С. Македонија, на почеток од 
овој труд даден е осврт на важечката законска регулатива која се 
практикува од страна на буџетските организации и импликациите од 
истата. Поради тоа методологијата на истражувањето во рамки на овој 
труд е фокусирана кон основни аспекти на анализа: анализа на важечката 

законска регулатива од областа на сметководството за Буџет и корисници 
на средства од буџет, како и анализа на подзаконските акти: Правилник 
за сметководство на буџети и буџетски корисници, Правилник за 
класификација на приходи, Правилник за класификација на расходи и 
Правилник за примена на меѓународните сметководствени стандарди 
за јавниот сектор на готовинска основа.

Со цел да се оствари целта на истражувањето, односно согледат 
карактеристиките на буџетското сметководство, применета е соодветна 
методологија на истражување која е насочена кон анализа на карактеристиките 
на сметководството кај буџетски организации во Р.С. Македонија. Целта 
на истражувањето е постигната со примена на методот на анализа, 
метод на синтеза, метод на компарација и дескриптивниот метод. 

Со примена на методот на анализа и дескриптивниот метод ќе биде 
анализирана законската регулатива за извршување на сметководствените 
работи кај корисниците на средства од буџетот и фондовите. 

АНАЛИЗА И РЕЗУЛТАТИ 
Корисниците на средства од буџет и буџетите имаат обврска да го 

водат сметководство и да изготвуваат и поднесуваат финансиски 
извештаи до соодветни државни институции во согласност со Закон за 
буџети и Закон за финансирање на единиците на локалната самоуправа 
како и прифатените сметководствени принципи и сметководствени 
стандарди, заради точно, реално, сигурно, целосно, навремено, ажурно 
и поединечно искажување на соодветните билансните позиции преку 
кои се искажува состојбата на средствата од буџетот и другите средства, 
обврските, изворите на средства, приходите и другите приливи и 
расходите и другите одливи како и резултатите од работењето.

Буџетите и буџетските корисници се должни да го водат сметководството 
по системот на двојно сметководство, со примена на распоредот на 
сметките од сметковниот план на буџетите и буџетските корисници. 
Тиe се должни да водат одделно сметководство за средствата остварени 
во буџетот по следните основи: 

• приходите наплатени од органи,
• приходите наплатени од дополнителни активности на буџетските 

корисници,
• приходите од донации,
• приходите од кредити и
• други приходи.
Законското и наменското користење на средствата од Буџетот, 

извештај за користење на средствата од аспект на намената и квалитетот 

на остварување на програмите во јавниот сектор се согледува преку 
постапката на државна ревизија. Фискалната ревизија подразбира 
спроведување финансиска ревизија (или ревизија на правилноста / 
усогласеноста) и ревизија на успешноста ( Lee, 1994).

Сите видови субјекти вклучително и буџетот и корисниците на 
средствата од буџетот имаат обврска да го водат сметководството во 
согласност со законската регулатива. Буџетски организации претставуават 
сите корисници на средства од Буџетот и единките корисници на средства 
од Буџетот на Република С. Македонија, јавните претпријатија, агенции 
и јавно-правните субјекти основани од централната власт, како и 
трговските друштва основани од Република С. Македонија.

Водењето на сметководството, деловните книги, сметководствените 
документи и обработката на податоците, признавањето на приходите 
и расходите, проценувањето на билансните позиции, ревалоризацијата, 
финансиските извештаи, доставувањето и финансиските извештаи и 
други прашања во врска со сметководството на Буџетот на Република 
С. Македонија, буџетите на корисници - единките корисници на средства 
од буџетите, како и на другите правни лица за кои средствата за вршење 
на основната дејност претежно се обезбедуваат од буџетите е регулирано 
со Законот за сметководство на буџети и буџетски корисници (Службен 
весник на РМ број 61/02,98/02 и 81/05).

Приказ на законската регулатива за водење на сметководството за 
буџетските организации во Република С. Македонија е даден во табела 
1. 

Табела 1. Приказ на законска регулатива за вршење на сметководствени работи за 
буџетски организации во Република С. Македонија

Вид на субјект Законски акти Подзаконски акти
Буџет и 
корисници на 
средства од 
Буџет

Законот за сметководство 
на буџети и буџетски 
корисници
Закон за буџети 
Закон за извршување на 
Буџетот на Р.С. Македонија 
за 2023
Закон за финансирање на 
единиците на локалната 
самоуправа

Правилник за сметководство на 
буџети и буџетски корисници
Правилник за класификација на 
приходи
Правилник за класификација на 
расходи
Правилник за примена на 
меѓународните сметководствени 
стандарди за јавниот сектор на 
готовинска основа

Извор: сопствено истражување

Буџетите и буџетските корисници самостојно го организираат своето 
сметководство и одлучуваат за начинот на обезбедување на податоците 
во сметководството кои се потребни за законско користење на средствата 
и за утврдување на резултатите од работата на одделни свои организациони 
делови.

За секоја сметка на приходи и расходи,буџетите, буџетските корисници 
и единките корисници водењето на сметководство и деловните книги 
го вршат одделно. Тоа значи дека сметководството се организира и води 
одделно за следните сметки: 

• за сметки за средства од донации (48),
• за сметките за средства од програмите за здравствена заштита, 

сопствено учество на осигурените лица во цената на здравствената 
услуга и други средства од сопствени приходи (531),

• за сметките за средства од Фондот за здравствено осигурување 
(730 и 737),

• за сметките на основниот буџет (603, 630, 631 и 637), 
• за сметките на буџетот на фондовите (660), 
• за сметките на буџетот на донации (785), 
• за сметките на буџетот на заеми (786), 
• за сметките на буџетот од самофинансирачки активности (787 и 

788),
• за сметките на приходите и расходите на буџетот на дотации (930, 

937 и 903),
• за сметките за самопридонес на општините (784),
• за депозитните сметки (696) и 
• за наменските сметки (697 и 789).
Во согласност со законската регулатива, за сите овие сметки се 

изготвуваат финансиски извештаи, завршни сметки и други податоци.

ЗАКЛУЧОК
Буџетите и буџетските корисници се должни да го водат сметководството 

по системот на двојно сметководство, со примена на распоредот на 
сметките од сметковниот план на буџетите и буџетските корисници 
Основната разлика помеѓу буџетските форми на организации и останатите 
форми на организација се јавува како резултат на целите на работење 
и начинот на финансирање на основните активности. Од тука произлегуваат 
специфичните карактеристики на организирање и извршување на 
сметководството кај буџетските организации.

Буџетите и буџетските корисници се посебна форма на организации 
кои имаат обврска да го спроведуваат процесот на сметководство, да 

